
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar l-iskandlu tat-thalidomide u l-ħtiġijiet sanitarji tal-persuni fl-Ewropa li baqgħu 
ħajjin1

1. Matul il-ħamsinijiet u s-sittinijiet ġiet preskritta d-droga thalidomide għan-nisa tqal f'bosta 
pajjiżi Ewropej bħala trattament għad-dardir ta' filgħodu, u kienet disponibbli wkoll 
mingħajr riċetta.

2. Aktar tard instab li t-thalidomide tikkawża problemi konġenitali serji u fil-livell dinji 
wasslet għat-twelid ta' madwar 20 000 tarbija b'diżabilitajiet relatati mat-thalidomide, fil-
maġġorparti fl-Ewropa. Huwa stmat, b'mod konservattiv, li aktar minn 100 000 tarbija 
mietet fil-ġuf.

3. Fl-Ewropa jeżistu madwar 4 000 persuna li baqgħu ħajjin wara t-thalidomide, u li sebqu l-
aspettattivi tal-esperti mediċi ta' dak iż-żmien billi jgħixu indipendenti.

4. Uħud minn dawk li baqgħu ħajjin irċevew kumpens limitat permezz ta' skemi stabbiliti fl-
Istati Membri u minn distributuri tad-droga biex jgħinhom jilħqu l-ħtiġijiet sanitarji 
tagħhom. Madankollu l-kumpanija li oriġinarjament żviluppat id-droga rrifjutat li tagħti 
kumpens lil dawk kollha li baqgħu ħajjin.

5. Issa li dawk li baqgħu ħajjin laħqu l-ħamsin u s-sittin sena, il-livell ta' kumpens li nkiseb 
sa issa wera li ma kienx adegwat billi dawn qed jesperjenzaw problemi ta' saħħa li ma 
kinux antiċipati u saħħithom qed tmur lura bil-ħeffa.

6. Għalhekk, il-Kummissjoni u l-Kunsill qed jiġu mistiedna joħolqu sensibilizzazzjoni dwar 
l-iskandlu fost il-gvernijiet tal-Istati Membri bil-ħsieb li jinkiseb rikonoxximent tal-
ħtiġijiet sanitarji mhux issodisfati tal-persuni fl-Ewropa li baqgħu ħajjin wara t-
thalidomide u biex tinstab soluzzjoni mal-kumpanija li żviluppat d-droga li se tiżgura l-
kwalità ta' ħajjithom.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Skont l-Artikolu 123(4) u (5) tar-Regoli ta' Proċedura tal-Parlament, meta dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


